
Mikudagur 10. juli 2019 ·  Nr. 78MIKUDAGSBLAÐIÐ

Oddagrein

Dagsins redaktørur: Eirikur Lindenskov

Tað kennist á øllum brøgdum, at løg­
tingsval er í hondum. Alsamt fleiri 
eru, ið siga sína hugsan um hetta og 
hatta – og politsku flokkarnir kapp­
ast um at boða frá nýggjum og mest 
spennandi valevnum. Summi nýggj 
og óroynd, onnur eldri og roynd, og 
uppaftur onnur roynd úr øðrum 
leikum.

Og soleiðis skal tað vera. Flokkar 
skulu finna síni bestu umboð, so velj­
arin kann kjósa sum honum lystir.

Soleiðis er fólkaræðið. Tá tað er 
sagt, so er ilt at fáa eyga á, hvat tað 
verður, sum fer at merkja valstríðið. 
Gamaní eru vinnumál nógv frammi, 
serliga fiskivinnunýskipanin, sum 
eisini var høvuðsmálið til seinasta 
løgtingsval.

Røddir eru frammi um, at nýggja 
skipanin skal rullast afturaftur, so­
leiðis at vit hava somu skipan, sum 
var galdandi áðrenn valið.

Men so verður ikki. Tað vita vit av 
royndum. Mest er tað Fólkaflokkur­
in, sum tosar um tað. Men vit kunnu 
siga við fullari vissu, at sjálvt um 
Fólkaflokkurin situr á valdinum aft­
an á valið, so verður gamla skipanin 
ikki sett í gildi aftur.

Tað er líka so vist, sum at flat­
skattaskipanin hjá Fólkaflokkinum 
heldur ikki er avtikin. Tjóðveldi og 
Javnaðarflokkurin vóru hart ímóti 
flatskattaskipanini og forskattingini 
av pensjónum, sum Fólkaflokkurin 
kom við. Men tað hoyrist ikki eitt kis 
um, at hendan skipanin verður rul­

lað aftur. Tvørturímóti er forskatt­
ingin av pensjónunum grundarlagið 
undir yvirskotinum hjá landskassa­
num. Soleiðis broytist so mangt í 
politikki, har hundur ofta etur tað, 
hann havnar. 

Eftir fólkatingsvalið varð ført 
fram, at við valúrslitinum kundu 
Sambandsflokkurin og Fólkaflokk­
urin skipa meiriltua einsamallir. Men 
sum Eivin H. Jacobsen, fyrrverandi 
tingmaður Sambandsfloksins førir 
fram í lesarabrævi, so er ikki vist, 
at Fólkaflokkurin er fyrsta valið hjá 
Sambandsflokkinum. Somuleiðis 
tykist okkurt benda á, at kynkur er í 
samstarvinum millum summi í Javn­
aðarflokkinum og Tjóðveldi.

Og fer Tjóðveldi aftur hesaferð 

til val upp á at loysa í komandi val­
skeiði, so málar flokkurin seg helst 
upp í ein krók, tí tað fer Javnaðar­
flokkurin neyvan at lata sær lynda.

Tað er sjálvandi ilt at meta um 

hesi viðurskifti, tí bara ein tingsess­
ur kann broyta so nógv. Men missir 
samgong bara ein tingsess, so er ilt at 
fáa eyga á, hvør flokkur kann koma 
afturat verandi samgongu. Størri 
sannlíkindi eru tá, at samgongan 
verður ein onnur. Tað kann vera, at 
Sambandið velur Javnaðarflokkurin 
fram um Fólkaflokkin. Tað kann 
sjálvandi henda, at samgongan klár­
ar skerini – men valla kasta Tjóð­
veldi og Fólkaflokkrin saman um 
loysingina hesaferð.

Royndir siga okkum, at ný­
skipanir verða ikki broyttar aftur

Alt kostar perngar. Eisini at 
royna at selja. Tað má Uttan­
ríkis- og vinnumálaráðið sann­
að, eftir at aðalráðið við Poul 
Michelsen á odda hevur roynt 
at privatisera almenna postfel­
agið Posta.

Advokatfelagið Sókn Ad­
vokatar varð sett á uppgáv­
una. Rokningin frá teimum er 
260.000 krónur fyri søluráð­
geving, tilfar og samráðing.

Tað vísir innlit, sum Kring­
varpið hevur fingið í málið frá 

Uttanríkis- og Vinnumálaráð­
num.

Hammer Consulting hevur 
sent rokning upp á 140.000 fyri 
virðismeting, ráðgeving og 
samráðing, og lýsingarstovan 
Nudlavirkið hevur sent rokn­
ing upp á 47.000 kr fyri lýsing­
ar.

Tilsamans hevur sølu­
tilgongdin sambært Kring­
varpinum kostað eigaranum, 
føroyska skattgjaldaranum, 
447.000 krónur, sjálvt um úrs­

litið er, at Posta ikki verður 
selt, og at tað almenna enn sum 
áður fer at reka postvirksemi í 
Føroyum. 

Bara eitt boð kom frá áhug­
aðum keypara, men tað boðið 
var alt ov lágt, sigur Poul Mich­
elsen.

– Og tá tað privata ikki hev­
ur áhuga at reka Posta, so fer 
tað almenna enn sum áðugr 
at gera tað, sigur landsstýris­
maðurin.

Kostaði næstan hálva millión 
krónur at royna at selja Posta

Stutt­
skygd 
bygging 
av leigu­
íbúðum

Framleiðslan veksur støð­
ugt, og harafturat merkti 
turra og stilla veðrið í øðr­
um ársfjórðingi, at grøna 
orkan minkaði við 10 pro­
sentstigum í mun til fyrra 
hálvár í fjør. Tað skrivar SEV 
í fráboðan til miðlarnar: 

Virksemið í samfelagnum 
heldur á at vaksa og harvið 
eisini eftirspurningurin eft­
ir elorku. Seinastu nógvu 
mánaðirnar hevur vøksturin 
ligið støðugt á upp í móti 10 
prosentum. Fyrra hálvár í ár 
er einki undantak, og saml­
aða framleiðslan av elorku 
er 9,7 prosent hægri enn 
sama tíðarskeið í fjør, tilsam­
ans gott 186 GWt. Hetta er 
samstundis met, mest fram­
leidda elorka nakrantíð. 

Føroyingar hava fegnast 
um mongu turru og stillu 
góðveðursdagarnar serliga í 
øðrum ársfjórðingi í ár. Gott 
summarveður er tó ikki tað 
sama sum gott SEV veður. 
Vindur og regn eru fortreytir 
fyri ávikavist vindorku og 
vatnorku. Men vindur og regn 
eru óstøðugar orkukeldur, og 
tá veðrið háttar sær, sum tað 
gjørdi í øðrum ársfjórðingi í 
ár, minkar prosentparturin 
av burðardyggari elorku.

Annar ársfjórðingur í ár 
var væl turrari og stillari enn 
sama tíðarskeið í fjør. Serliga 
í mai var turt og stilt. Málda 
avfallið í mai í ár var 57,1 mm 
í mun til 188,5 mm í mai í fjør. 
Miðal vindferðin í mai var 5,9 
metrar um sekundið í mun til 
8,2 metrar um sekundið í fjør.

Sama veðrið var galdandi 
fyri allan seinna ársfjórð­
ing, og tilsamans var mun­
urin á avfallinum í øðrum 
ársfjórðingi 191,5 mm í mun 
til  413,6 mm í 2018. Hetta 
saman við økta eftirspurn­
inginum eftir elorku gjørdi, 
at framleiðslan av burðar­
dyggari elorku var lutfalsliga 
lægri fyrra hálvár 2019 í mun 
til 2018, tvs. 39 prosent í mun 
til 48 prosent. 

Fyrra hálvár í ár stóð olja 
fyri 61 prosentum, meðan 
vatn og vindur stóðu fyri 
ávikavist 24 og 15 prosentum 
av samlaðu elframleiðsluni.

Góða veðrið gav 
minni grøna orku

Tilsamans kostaði sølutilgongdin at selja Posta 447.000 krónur. Men tað var eftir øllum at døma 
ikki nóg mikið, tí tá avtornaði var bara eitt boð, sum sambært landsstýrismanninum var alt ov lágt


